
Nellissen Juwelen is adoptant van de 
“Funs” de priés veur de zenger(s) van 
‘t winnende leedje op Opus Jocus 
Leedjesaovend. 

De “Funs” is ôntworpe en gemak door:

Olympisch Gôld of … ?

Aafgelaupe zomer waas eine échte sportzomer. D’r waas sportief vuuël te 
doon: ’t Europees Kampioenschap voetbal, d’n Tour de France, Wimbledon, 
de Formule 1, de Olympische Speule... Veur sommige ein raeje um ein kaertje 
te kaupe veur eine wedstriéd, veur andere ein raeje um de straot oranje te 
versiere of toétend euver de rotonde rôndum de fontein te gaon sjeeze...

Maar örges in ôs Jocusriék ware d’r auk inkele die zich deze zomer neet leete 
aafleide door al det sportgedeuns en ônverstoord werkde aan ’t kômponere 
van ein melodie, of ’t schriéve van einen teks; die aovende prakkezeerde euver 
de juuste rijmwäörd of ’t bes passende brökske in ein melodie. Bezaete door 
’t vastelaovesvirus: midden op d’n daag, mit 30 graad in de volle zôn, d’n eine 
nao d’n andere noëtebalk op pepeer schreef… of stiekem joeksige melodieje 
rippeteerde, kiër op kiër op kiër... um iddere kans op ein valse noët oét te sloéte.

Zoë iëferig wie eine monnik of raoze zuster, zoë gedreve wie Femke Bol of 
Sifan Hassan… aevel neet op jach nao ein gôlde medaalie of groëte geldpriés. 
Nae, dees luuj zien op jach nao de Funs of d’n Ad Pollux trofee en baovenal 
nao de iër um in ’t groëte Jocus Leedjesbook te waere beejgeschreeve. Nao 
vanaovend weite weej wae dees iër ten deil velt. Want vanaovend is Opus 
Jocus Leedjesaovend!

Ik wins alle deilnemers hiël vuuël sukses en plezeer. Geej ziet vanaovend de 
topsporters in de Jocus Arena oftewel Jocus’ Hoonderstal.

En moch geej vanaovend in de buurt van de rotonde eine maf toétend rônd 
zeen rieje? Dan bin ik det. Zoë bliej as ein kind, umdet weej weer 4 prachtige 
vastelaovesleedjes riéker zien.

Roel Versleijen
Veurzitter Venloosch Vastelaoves Gezelschap Jocus

Full Account haet d’n “Ad Pollux trofee” geadopteerd, dae jäörliks wuurt oétgereik 
aan de komponis(te) en teksdichter(s) van ‘t winnende leedje. 

Opus Jocus Partners:
01.  Det bin ik neet gewaes 
Zang:   Dion Jeucken / Duncan Nikkelen / Jason Hafmans / Niels Vestjens / 
  Thuur Zumdick / Willem Koopmans
Komponis: Hay Geritz
Schriéver:   Mirthe van Dijk

Wuurt d’r dan gezônge, de leedjes zien ech ‘live’,
maar waat huur ik dan? 
Hae zingk ein tuuënke liëger en kint neet ens d’n teks,
ik sprook um dao op aan en zag: waat zings dich noow veur geks? 
En wetse waat hae zag:

Refrein
Det bin ik neet gewaes, 
en waasse mich noow zaes,
ach man, dao klop toch gaar niks van.
Zoë is ‘t neet gegaon,
en môt noow hiël rap gaon, 
want as ik kleur bekin, heb ik ‘t straks gedaon.
Det bin ik neet gewaes, 
en waasse mich noow zaes,
ach man, dao klop toch gaar niks van.
Zoë is ‘t neet gegaon,
en môt noow hiël rap gaon, 
want as ik kleur bekin, heb ik ‘t straks gedaon.
(Ik wil ‘t gaar neet weite, begin hiël hard te zweite, 
dao beej ‘t speegel steite, noow wil ik hiël gaer pleite, 
zeen ik mich zelf staon!)

Staon weej mit zien alle, weer lekker doën beejein,
maar waat ruuk ik noow?
Hae leet ein puupke ruuke en leet um zoëmaar gaon,
ik keek nao um en vroog belaef: Haes dich det dan gedaon?
En wetse waat hae zag: 

Brök
En kiék ze dao noow staon, vroog ik mich aaf is det terech,
heb ik det zelf neet gedaon? (Nae ikke neet) 

02.  As ik dae glimlach zeen
Zang:   Jan Derijk / Joep Bindels / Paul Klaassens / Paul van Steenkiste
Komponis:  Wim Roeffen
Schriéver:  Hannelore Winter / Laurence Winter

Dae vastelaovesglimlach, 
geit ôs door merg en bein,
de joeks geit noëits veurbeej heej, 
d’n tiéd bringk ôs beejein.

Refrein
As ik dae glimlach zeen van dich, 
dan steit de zôn op dien gezich.
Weej kinne weer straole, 
de joeks binnehaole.
Zeen ik dae lach weer naeve mich,
kös ik die bloom van dien gezich.
Wie ik dan geneet, 
det gluifse haos neet, det leet aan dit leed.
Weej gaeve ein rundje rundje rundje vastelaovesthee,
dan geit ôs dae glimlach van d’n tiéd auk noëits veurbeej.

Wae noow dan weer wilt wachte, 
wiesdet ‘t zunke lach,
dae is dan juus wie weej heej, 
de letste van vannach.

 03.  Dit kin de letste zien 
Zang:   Steve Spengler / Teun Paulussen
Komponis:  Hay Geritz 
Schriéver:  Peter Jansen / Wim Janssen

Ôs klup van zes môt gaon, wilt neet te laat nao hoés,      
maar idderein bliéf staon, zoë kômme weej gaar neet thoés.  
Toch make weej dan sjloes, al spiét ‘t ôs auk ziër:
“Noow luuster, veuroét dan, nog eine” en det dan zeve kiër:

Refrein
Dit kin de letste zien, d’n allerletste zien,
of is ’t det noow net nog neet messchien.
Geej weit al wie det geit, waat mich te wachte steit,
dae letste deurt gen iëwigheid.
(Umdet d’r weer waat kômme geit.)

Mien zuster vreejt constant, maar haet haos idder waek, 
waat anders aan de hand, det dreijt die zoë oét d’n aek. 
En vraog ik nao dreej daag of det de waore is,
of det d’r nog miër zulle kômme, dan zaet het hiël beslis:

Ik ging nao de grand prix, det is net d’n optoch heej,
vuuël wages op ein riej, kômme nao ein dan veurbeej.
En gans aan ‘t begin, dan zuusse ’t nog good,
maar wie zeej oétein ginge rieje, wis ik neet wie ’t zoot:

Jocus Groëte Prônkzitting
Scan heej de code um og kaarte te bestelle. 

04.  De kiep of ‘t ei
Zang:   Chris Roulaux / Klaas van Beek / Wessel van Wijlick
Komponis:  Wim Roeffen 
Schriéver:  Gé van Beek

Herses van geliërde, die waere dök geplaog,
as door zô’nne slumme, eur weer ens wuurt gevraog.
Wae waas d’r noow iërder: de kiep of toch ‘t ei?
dao zitte zeej al jaore mei…

Refrein 
As eemus det môt weite, is det de Jocushaan,
dae kint alle feite, stônd mit de snôt veuraan.
Door waat hae verklaorde, zien weej noow oét d’n brand.
Hae zag parmant, det weit ik want, einen haan leet noëits ein ei,
maar zonder haan waas d’r gen kiep, en zonder kiep waas d’r gen ei.

Waat is det biezônder, wae haet det oëits bedach?
waorum det d’n haan noëits, gen eier haet gelag.
As weej det ens wiste, maar weej zien neet zoë knap,
weej haope det d’n haan ’t snap.

Môsse noow ens kiéke, sprook ôzze gruuëtsen haan,
ik zoot oëits as iërste, achter de hinne aan.
Dankzij al die kiepe, heb ik noow ketjesbal,
beej ôs heej in d’n hoonderstal.

06.  Aan de Majjem 
Zang:   Chris Roulaux / Jos Roulaux / Rene Roulaux
Komponis:   Vic Suiker
Schriéver:  Fred van den Bogaard

Ein parasol, de glazer vol, mañana, mañana, por favor,
die Spaanse schoëne mit hiël vuuël franje en temperament. 
Dich huurs geklep van castagnet en kleps roëje wien aan ’t buffet,
maar nao die tapas en dae wien, dich dinks aan thoés, dao wilse zien.

Refrein
As aan de Majjem de zôn dan ônder geit,
dae lach en kösmoel door wind verweijt. 
Doézende sterre, volle maon, 
’t flônkert en schittert kiék ze ens staon.
Dao tösse ’t Ven, de Hei, de Wien, 
det zal toch de groëten baer waal zien. 
Dao in ’t graas, Venlose Maas, glans in de maon.

D’n Eifeltore, de doéve vaore, c’est mangnefique, mademoiselle,
dae joie de vivre, det echte Franse steit mich waal aan.
Maar nao ein waek op Place Pigalle, dan wil ik weer truuk, ik ruuk de stal,
ik wil gen stokbroëd of croissant, ik smeer ’t um, nao Venlo want:

Is vastelaovend in zich, 
dink ik allein maar aan dich. 
Mien Venloos hert sleit op hol, 
mien gemood schuut dan vol.

05.  Hae wilt die 
Zang:   Ken Vaessen / Willy Billekens
Komponis:  Hay Geritz
Schriéver:  Peter Jansen

De leefde mak zoëas geej weit, de mins gans op zien bes,
die bringk gelök en zaligheid maar auk hiël vuuël stress.

Refrein
Hae wilt die, die wilt dae, dae wilt det,
zeej gaon weer veur d’n iërste priés.
Hae wilt die, die wilt dae, dae wilt det,
det is mit dees daag neet zoë wiés.
Erme die, erme dae, erme det, 
drink d’r toch leever eine met.
De leefde bringk de mins auk leid,
maar neet d’n deze, ik kin neet keeze.
Ik viër mit dich zoëlang det geit,
wies det ’t moëiste maedje veur ôs steit.

Zoë kin ik eine fijne, dae woel ens dette wis,
of beej det van dae eine ’t graas ‘n bietje greuner is.
Hae guf um gaas en geit wie einen haas,
maar waorum? Want graas bliéf graas:

Weej bliéve ’t bekiéke, het steit al heej messchien,
det zal nog môtte bliéke, jao, det dao zoel ’t kinne zien.
Maar uich, ojee, dao huurt al eemus beej,
en ik wil neet mit zien dreej.

Refrein
Hae wilt die, die wilt dae, dae wilt det,
zeej gaon weer veur d’n iërste priés.
Hae wilt die, die wilt dae, dae wilt det,
det is mit dees daag neet zoë wiés.
Erme die, erme dae, erme det,
drink d’r toch leever eine met.
De leefde bringk de mins auk leid,
maar neet d’n deze, ik kin neet keeze.
Ik viër mit dich zoëlang det geit,
wies det d’r toch ein veur mich geit.

07.  Dao zit ein gaetje in
Zang:   Baer Hendrix / Lei in ’t Zandt / Ron Deenen
Komponis:  Ron Dings
Schriéver:  Mark Wienen

Weej zien heej same mit de jônge en dan wetse wie det geit,
d’r wuurt mit alleman gezônge wies ‘t gerstenaat d’r steit.
Weej prooste op ’t laeve, ‘t glaeske aan de mond,
d’n ober kump weer naeve en ’t blaad geit in ’t rond.
Dan dink ik: waat de hik,
ik heb neet ens geslik.

Refrein 
Ik heb ein glaeske in de hand, 
det is wie miene linkertand,
dao zit ein gaetje in, dao zit ein gaetje in.
‘t Is toch gek ’t is frappant, 
want ‘t zoot vol wies aan de rand,
ik snap neet wie det kin, dao zit ein gaetje in.
Jao det glaas det mak mich kraeg,
ik drei mich um en ‘t is laeg,
zoë haet drinke genne zin, dao zit ein gaetje in!

Weej staon ôs ech te ammesere, mei en dan wuurt d’r genäöld,
maar door det duchtig klasjenere môt de kael waere gespeuld.
Weej doon d’r nog maar eine en dan is ’t genôg,
zeg is det zô’nne kleine want wao blief toch al det voch?
Weer dink ik: waat de hik,
ik heb neet ens geslik.

Brök
Maar Ad dae haet ein good ideej, good ideej,
hae zaet: zet mich det glaeske heej, glaeske heej.
Umgedreijd zoë op mien snoét, op mien snoét,
dan löp d’r ônder niks miër oét.
Ik heb ein glaeske in de hand, 
det is wie miene linkertand,
dao zit ein gaetje in.

08.  Blub
Zang:   Jan Derijk / Joep Bindels / Paul Klaassen / Paul van Steenkiste
Komponis:  Jan Derijk 
Schriéver:  Jan Derijk

Refrein
Dreej daag veul ik mich wie ein viske in ’t water, blub, blub, blub, blub, blub,
en door al det water kriégse genne kater, blub, blub, blub, blub, blub.
En dan duik ik mit mien gupke in dae vastelaoves-struim,
want det is auk veur ôs visse, d’n allermoëiste druim.
Weej kielpe dan joeksig in ’t rônd,
det hilt ôs weer ’t ganse jaor gezônd.
Dreej daag veul ik mich wie ein viske in ’t water, blub, blub, blub, blub, blub.……blub

Weej zakke door en halde paol weej kinne neet nao bed,
toch visse, visse noëits achter ’t net.
Maar eine kiër per jaor, zwump auk de vis ens oét de maot,
en ammesere zich wies op de graot.
De schoënste gôldvis zwump dreej daag veurop,
dae zet de ganse schoël op ziene kop.

Jao eine kiër per jaor zien weej gen vleis, maar auk gen vis,
en nemus zuut persiés wae ofse bis.
De neonvisse zörgde veur ein leef romantisch leech,
wie d’n hiëring van de zalm ein muulke kreeg.
Weej zwumme eine kiër nog in ’t rônd,
en veule ôs wie-ein viske zoë gezônd.

GARTENLÜX PREMIUM

DE OPLOSSING VEUR DE HORECA,
ÓG BEDRIEF OF GEWOEËN BEEJ ÓG THOÈS

Maak optimaal 
gebroèk van óg 
boèteruumte

VEUR DE HORECA
OPTIMALE TERRASBELAEVING

VEUR VERKOOP & ADVIES ZIEN WEEJ GE-ÄÖPEND VAN MAONDAAG WIES ZÓNDAAG VAN 9 WIES 17 OOR
BUYS BALLOTSTRAAT 9, 5916 PC VENLO  |  SALES@GARTENLUX.EU  |  +31 (0) 77 302 0034  |  WWW.GARTENLUX.EU

09.  Noëits te laat
Zang:   Kitty Roeffen
Komponis:  Gé Reinders 
Schriéver:  Jan van Mersbergen

Okeej, heej staon weej dan, ‘t is sloétingstiéd, zelfs in tl-leech zien weej nog knap,
van dezen aovend kriég toch nemus spiét, d’n tiéd det is veur ôs eine grap.
Laot morge maar ves kômme, want morge is van ôs, zeker weite det weej dao staon,
maar hiël messchien toch iërs ein aug toe doon, veurdet weej same wiejer gaon.

Refrein
Want ’t is noëits te laat,
nae noëits te laat,
jao ’t is noëits te laat,
um vruug te beginne.

Mit Vastelaovend, de klok steit stil, agenda en kelender zien weej kwiét,
gangk maar örges staon, wao desse wils, waat noow doënbeej is, waas gister wiéd.
Laot vanaovend maar kômme, vanaovend is van ôs, zeker weite det weej dao staon,
maar hiël messchien toch iërs ein drenkske doon, veurdet weej same wiejer gaon.

Laot deze nach maar kômme, deze nach is van ôs, zeker weite det weej dao staon,
maar hiël messchien toch vlot ein hepke doon, veurdet weej same slaope gaon.

En op Aswoensdaag is alles weer veurbeej, weej gaon vaste, klip en klaor,
‘t leefs blieve weej wies de Vastelaovend heej, d’n allermoëiste tiéd van hiël ’t volgend jaor.
Laot Vastelaovend maar kômme, Vastelaovend is van ôs, zeker weite det weej dao staon,
maar hiël messchien toch vlot ein kruutske doon, veurdet weej same vaerder gaon.

10.  Aovend 
Zang:   Lars Broekman
Komponis:  Emiel Ketellapper / Koos Franssen 
Schriéver:  Joop Aerdts / Alwin Grijseels

Lempkes op de hood gaon brande,
schmink guuëf kleur aan de stad. 
Door beslage roéte zeen ik boéte,
d’n daag haet zienen tiéd waal gehad.
De nach telt zien iërste seconde, 
straolt gen leech van de zôn. 
As de joeks d’n aovend haet gevônde, 
jao, dan kroép ik oét mien cocon.

Refrein
Want ‘t is aovend en weej viere vastelaovend,
aovend, in de hoéskamer van ôs stad.
Heej is danse ‘t beleid, wies de maon nao ônder geit,
umdet de klok vanaovend vastelaovend sleit.  

Slenter erm aan erm door ’t getske,
gen ideej waat aan ‘t ind op ôs wach.
In de vaerte huur ik minse hosse,
en de zang guuëf leech aan de nach.
Zien de letste sterre verdwene,
dan veur ‘t zônleech vlot in mien nes.
En slaop ik ein gaat in de nieje morge,
zeker wies ein oor of zes.

Brök
Niks te vruug oét de vaere,
De morge brik mich op.
Kôm as lampe weer gaon brande,
vanaovend is ‘t munt en is ’t kop.

11.  Ôs paradiés
Zang:   Marina Claessen
Komponis:  Jack Claessen
Schriéver  Hannelore Winter / Laurence Winter

Heej hallo, ik druimde van ’t paradiés,
sterre dansde in ’t glitterkleid.
‘Elfkesdans’ loos ik vanmorge in ’t niejs,
gruuëtse stad, dien sprookje is ein feit. 

Refrein
Ôs paradiés wuurt heej gevierd,
is wie ein snuupke moëi versierd.
Ôs paradiés, is van de zök,
van idder hempelke gelök.
Veul dien blood weer struime, joeksig sleit dien hert,
want ôzze vastelaovespower is alert.
Laot ôs bliéve druime, doon weej det? Jao gaér!
as weej sjanse mit de ‘Geis van ‘t plezeer’.

Heej hallo geej huurt weer waat d’r gaonde is,
ôzze sprookjesprins dans op meziék.
Laeveskrach waomei-se gaer verbônde bis,
mak ôs paradiés geliék zoë riék.

PREUF D’N 
HERFS MIT
BRAND 
DUBBELBOCK

Met trots voor u gebrouwen. Geen 18, geen alcohol.

Waat • Wanniër • Wao
ElfvanElf • 11 van 11 • Mert 

D´n Opstaeker • vanaaf 11 november • Groët Venlo € 5,00

Jocus CD • vanaaf 11 november • op de bekinde verkauppunte Kiék auk op www.jocus.nl

Jocus Groëte Prônkzitting • 16 november • Maaspoort

Jocus Toekôms Femiliezitting • 12 jannewari • Grenswerk

Boeremoosbal • 1 fibberwari • Maaspoort

Boerezôndaag • 2 fibberwari • Kloësterkwarteer

Hofbal • 15 fibberwari • Maaspoort

Prinseresepsie • 16 fibberwari • Maaspoort

Matinée Musicale/Oétroope Dreejspan Jocus Toekôms • 16 fibberwari • Maaspoort 

Verkaup Träöt • vanaaf 18 fibberwari • op de bekinde verkauppunte

SOB Seniorezitting • 19 en 20 fibberwari • Maaspoort, kaarte via www.sobvenlo.nl  

Jeug Vastelaoves Leedjes Konkoer • 21 fibberwari • Grenswerk via basisschoële

Prônke • 22 fibberwari • Klaosstraot

Jocus Joetsaovend • 22 fibberwari • Binnestad

Roéje Kruutsbal • 22 fibberwari • Maaspoort  

Resepsie Jocus Toekôms • 22 fibberwari • Domani

Kinderoptoch • 2 maart • Binnestad

Jocus Pocus • 2 maart • Maaspoort

#BindrB • 2 maart • Mert

Joekskepelle-Parade • 2 maart • Parade

Groëten Optoch • 3 maart • Binnestad

Kôffietuiterie • 4 maart • Kiék op www.jocus.nl

Boerebroélof • 4 maart • Binnestad

Muts Aafzette Dreejspan Jocus Toekôms • 4 maart  

Muts Aafzette • 4 maart • Mert

